
«ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ,  ԳՈՒՅՔ ԱՄՐԱՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԳՈՒՅՔ ՀԱՏԿԱՑՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1.
	Անհրաժեշտություն

	
	  Սույն որոշման նախագծի ընդունման անհրաժեշտությունը պայմանավորված է Հայաստանի Հանրապետության հարավ-արևելյան սահմանների պաշտպանության ամրապնդմամբ: Որոշման նախագծի ընդունմամբ Հայաստանի Հանրապետությունը կընդունի Կապան, Մեղրի և Տեղ համայնքների կողմից նվիրված հողամասերը և Հայաստանի հանրապետության սեփականությունը հանդիսացող այլ հողամասի հետ միասին պաշտպանական նպատակներով դրանք կամրացվի Հայաստանի Հանրապետության ՏԿԵ նախարարության պետական գույքի կառավարման կոմիտեին և անհատույց օգտագործման իրավունքով կհատկացնի  ՌԴ  անվտանգության դաշնային ծառայության Հայաստանի Հանրապետությունում տեղակայված սահմանապահ վարչության: 

	2.
	Ընթացիկ իրավիճակը և խնդիրներ

	
	2020թ. նոյեմբերի 9-ի եռակողմ հայտարարությամբ պայմանավորված անհրաժեշտություն է առաջացել ամրացնել Հայաստանի Հանրապետության հարավ-արևելյան սահմանները, որի նպատակով էլ առանձնացվել են անհրաժեշտ հողամասեր:   Որոշման նախագծի ընդունմամբ պաշտպանական նպատակներով նախանշված գործառույթները կհամապատասխանեցվեն ՀՀ գործող  օրենսդրությանը:

	3.
	Տվյալ բնագավառում իրականացվող քաղաքականությունը

	
	Հատուկ նշանակության հողամասերի առանձնացում, հողային տվյալների ճշգրտված հաշվառում:

	4.
	Կարգավորման նպատակը և բնույթը

	
	Որոշման նախագծի ընդունմամբ Հայաստանի Հանրապետությունը կընդունի Կապան, Մեղրի և Տեղ համայնքնեի կողմից նվիրված հողամասերը և դրանք կտրամադրի օգտագործման պաշտպանական նպատակներով:

	5.   
	Նախագծի մշակման գործընթացում  ներգրավված ինստիտուտները և անձիք

	
	ՀՀ տարածքային կառավարման և ենթակառուցվածքների նախարարություն, ՀՀ Սյունիքի մարզպետարան

	6.
	Ակնկալվող արդյունքը

	
	Կճշտվեն համայնքի հողային տվյալները, կապահովվի Հայաստանի Հանրապետության հարավ-արևելյան սահմանների անվտանգությունը:

	7.
	Այլ տեղեկություններ (եթե այդպիսիք առկա են) – առանձնացված հողամասերի տեղադիրքերը առաջարկվել է  պաշտպանական բնագավառի լիազոր պետական մարմնի կողմից

	8.
	Տեղեկանք ծախսերի և եկամուտների մասին

	
	«Որպես նվիրատվություն գույք ընդունելու, գույք ամրացնելու և անհատույց օգտագործման իրավունքով գույք հատկացնելու մասին» Կառավարության որոշման որոշման ընդունման կապակցությամբ լրացուցիչ ֆինանսական միջոցների պահանջ չի առաջանում, իսկ Հայաստանի Հանրապետության պետական բյուջեի եկամուտներում և ծախսերում փոփոխություններ չեն սպասվում:



